
1. Introdución 

1.1. Normativa de aplicación 

 

Marco de referencia da competencia dixital docente, MRCDD 

 

Resolución de 1 de julio de 2022, de la Dirección General de Evaluación y Cooperación Territorial, 

por la que se publica el Acuerdo de la Conferencia Sectorial de Educación sobre la certificación, 

acreditación y reconocimiento de la competencia digital docente. 

 

ORDE do 1 de xuño de 2023 pola que se regula o procedemento para a acreditación da 

competencia dixital docente no ámbito de xestión da Comunidade Autónoma de Galicia 

 

RESOLUCIÓN do 5 de xullo de 2024, da Dirección Xeral de Centros e Recursos Humanos, pola que 

se convocan diferentes procedementos para a obtención da acreditación da competencia dixital 

docente para o persoal docente non universitario dos centros educativos da Comunidade 

Autónoma de Galicia 

 

RESOLUCIÓN do 22 de maio de 2025, da Dirección Xeral de Centros e Recursos Humanos, pola 

que se convocan procedementos para a obtención da acreditación da competencia dixital docente 

para o persoal docente non universitario dos centros educativos da Comunidade Autónoma de 

Galicia. 

  

https://www.edu.xunta.gal/portal/competenciadixital/competencia-dixital-docente/normativa
https://www.edu.xunta.gal/portal/sites/web/files/content_type/learningobject/2023/11/20/5a94b9b917d96027862be7695547819f.pdf
https://www.boe.es/diario_boe/txt.php?lang=gl&id=BOE-A-2022-11574
https://www.boe.es/diario_boe/txt.php?lang=gl&id=BOE-A-2022-11574
https://www.boe.es/diario_boe/txt.php?lang=gl&id=BOE-A-2022-11574
https://www.xunta.gal/dog/Publicados/2023/20230608/AnuncioG0655-010623-0003_gl.html
https://www.xunta.gal/dog/Publicados/2023/20230608/AnuncioG0655-010623-0003_gl.html
https://www.edu.xunta.gal/portal/sites/web/files/anunciog0761-080724-0002_gl.pdf
https://www.edu.xunta.gal/portal/sites/web/files/anunciog0761-080724-0002_gl.pdf
https://www.edu.xunta.gal/portal/sites/web/files/anunciog0761-080724-0002_gl.pdf
https://www.edu.xunta.gal/portal/sites/web/files/anunciog0761-080724-0002_gl.pdf
https://www.edu.xunta.gal/portal/node/46879
https://www.edu.xunta.gal/portal/node/46879
https://www.edu.xunta.gal/portal/node/46879
https://www.edu.xunta.gal/portal/node/46879


 

3 
 

1.2. Diagrama explicativo do procedemento 

2. FAQS 

 

2.1 Prazo de solicitudes para acreditación CDD 

 

O prazo para facer a solicitude de inscrición para participar no procedemento de acreditación de CDD remata 

o 20 de xuño de 2025. 

 

Unha vez rematado este prazo e tras a publicación da listaxe definitiva de admitidos para participar no proceso, 

os participantes admitidos recibirán un correo explicativo de como acceder ao espazo virtual de achega da 

documentación e como continuar co proceso de acreditación.  O espazo virtual estará aberto do 30 de xuño ao 

20 de xullo de 2025. 

 

A acreditación de oficio, que só se fará para o recoñecemento de roles e postos docentes, non precisa solicitude, 

faise automaticamente. 

 

2.2 Como debo facer a solicitude? 

 

A solicitude realizarase como segue, dependendo do caso: 

 

a) se tes usuario edu (...@edu.xunta.gal):  inscribíndote na actividade X2441002 Acreditación CDD en 

Fprofe. 

 

b) se non tes usuario edu (...@edu.xunta.gal): presentando solicitude, formulario PR004A, na sede 

electrónica da Xunta de Galicia ( https://sede.xunta.gal/portada).  A solicitude deberá identificarse coa 

denominación Acreditación CDD, e dirixida á Consellería de Educación, Ciencia, Universidades e Formación 

Profesional-Dirección Xeral de Centros e Recursos Humanos. IMPORTANTE: Na solicitude deberá constar 

un enderezo de correo electrónico e o certificado do centro de estar en servizo activo. 

 

2.3. Unha vez feita a solicitude, que debo facer? 

 

Rematado o prazo de solicitude publicaranse, no Portal educativo da Consellería, as listaxes provisionais e 

definitivas nos prazos establecidos na convocatoria. Unha vez publicada a listaxe definitiva, os participantes 

definitivos recibirán un correo electrónico onde se avisará do acceso ao espazo virtual  (aberto desde o 30 de 

xuño ao 20 xullo de 2025) de entrega de documentación e os pasos a seguir para realizar esta entrega con éxito. 

 

 

https://sede.xunta.gal/portada

2.4 Que debo entregar para acreditar a CDD? 

 

Unha vez que entres no espazo virtual para entregar a documentación deberás seguir o itinerario para a túa 

modalidade. Recorda, que segundo a Resolución do 22 de maio de 2025, a documentación que deberás entregar 

é a seguinte: 

 

a) Para a modalidade de recoñecemento de títulos oficiais que habiliten para a profesión docente: 

 

• A certificación académica da titulación. 

 

• Documento que reflicta o nivel de CDD acadado coa dita titulación, especificando os indicadores 

de logro da CDD asociados ás áreas A1 ou A2 do MRCDD, emitido pola universidade e asinado 

pola persoa reitora, vicerreitora ou secretaria da institución. 

 

b) Para a modalidade de análise e validación das evidencias: 

 

• Evidencias relacionadas coa CDD, acompañadas da documentación xustificativa que acredite a 

autoría das mesmas. 

 

• Autoavaliación das evidencias entregadas, especificando os indicadores de logro do nivel que se 

van acreditar. 

 

IMPORTANTE: Para solicitar a acreditación do nivel C2 completo ou parcial será preciso ter acreditado o nivel 

C1, ou solicitar adicionalmente a súa acreditación. 

 

 

2.5. Acreditación de oficio por roles e postos docentes 

 

2.5.1 Acreditación de oficio: 

 

A acreditación de oficio será realizada pola Consellería tendo en conta a información que obra en 

poder da Consellería sobre o desempeño de roles/postos docentes que constan no expediente 

electrónico do docente. Non é preciso facer solicitude. A meirande parte dos roles vanse cargando en 

Fprofe cando se acada o tempo de desempeño exixido. 

2.5.2. Estou a punto de acadar os 2 anos de desempeño dun rol/posto docente que aparece 

recollido na Resolución do 5 de xullo de 2024. Vou acreditar con algún nivel? 

 

Os roles e postos docentes que aparecen recollidos na Resolución do 5 de xullo de 2024 seguen 

recoñecéndose de oficio (sen solicitude previa) cando o profesorado acada o tempo de desempeño 

dos 2 anos, tal e como di a resolución. 

 

2.5.3. Roles exercidos noutras CCAA 

 

A acreditación de oficio será realizada pola Consellería tendo en conta a información que obra en 

poder da Consellería sobre o desempeño de roles/postos docentes e méritos que constan no 

expediente electrónico do docente. 

 

2.5.4. Exercer docencia nas especialidades que se recollen no anexo I da Resolución do 5 de 

xullo de 2024. 

 

Exercer docencia nas materias das especialidades deste anexo non se recoñece con ningún nivel de 

CDD, xa que o rol/posto docente é: “Persoal dos corpos de catedráticos/as, de profesorado de ensino 

secundario e de persoal técnico de formación profesional que exercese a docencia, polo menos 2 anos, 

nas seguintes especialidades...”, é dicir, é necesario pertencer a un corpo e especialidade. 

 

2.5.5. Especialidades con cambio de corpo 

 

As especialidades que se recollen no anexo I da resolución do 5 de xullo teranse en conta 

independentemente do corpo. O que se recoñece é pertencer a un corpo e especialidade, en ningún 

caso a impartición de materias. 

 

2.5.6. Roles e postos docentes similares a TIC: coordinación de Polos creativos e 

coordinación do equipo do Plan Dixital 

 

Os roles e postos docentes que se consideran similares a TIC e que se recoñecerán de oficio cun nivel 

C1 sempre e cando se desempeñara polo menos 2 anos son: Coordinación TIC e similares: 

Coordinador/a E-Dixgal, Coordinador/a Abalar de centro, Dinamización de novas tecnoloxías da 

información e comunicación, Responsable de dinamización de novas tecnoloxías da información e 

comunicación, Coordinador/a do equipo do Plan Dixital, Coordinador/a de Polos creativos polo menos, 

2 anos.  

2.6 Acreditación por análise e validación das evidencias 

 

2.6.1 Que son e que non son evidencias? 

 

As evidencias presentadas deberán documentarse axeitadamente para facilitar a observación do 

desenvolvemento, alcance e difusión desta, correspondentes ao nivel solicitado. A mera presentación 

do certificado ou título non é susceptible de acreditación. 

Son evidencias: 

Para nivel C1: 

• Os premios nominais outorgados polas administracións educativas. 

• As publicacións con NIPO e/ou ISBN, ISSN, DOI ou URL. 

• A participación en proxectos colectivos de investigación e de innovación. 

• Calquera outra evidencia que acredite o nivel C1 

Para nivel C2: 

• Os premios nominais outorgados polas administracións educativas. 

• As publicacións con NIPO e/ou ISBN, ISSN, DOI ou URL. 

•  A participación como relator/a en congresos de ámbito autonómico, nacional e internacional. 

• A coordinación e autoría de proxectos de investigación e de innovación educativa. 

• Os recoñecementos por parte das administracións educativas de implementar melloras 

significativas no ámbito educativo. 

• Currículo para avaliar a traxectoria profesional. 

• Calquera outra evidencia que acredite o nivel C2. 

 

Non son evidencias ou non son susceptibles de recoñecemento que acrediten o nivel C1 ou C2: 

 

• Estudos universitarios ou doutro tipo independentemente do contido, posto que son formación 

recibida ( A formación recibida  só se recoñece ata nivel B2) 

• O desempeño de calquera rol que tivese acreditación en B2 polo feito de terse levado a cabo máis 

anos ca os mínimos requiridos (2 anos de dirección é un B2, 8 anos tamén é un B2, non un C) 

• Os cursos realizados noutras CCAA, no INTEF, entidades privadas.... 

• Non son susceptibles de recoñecemento en Competencia Dixital Docente aquelas formacións, 

premios, investigacións que non teñan relación coa función docente. Ex: se teño unha enxeñaría 

en telecomunicacións non será posible xustificar con ela ningún nivel de CDD, se grazas a eses 

estudos puiden elaborar materiais curriculares para especialidades concretas de FP (p.ex.), eses 

materiais si poderían ser achegados como evidencias para unha posible acreditación de nivel C en 

CDD. 

2.6.2 Acreditación CDD doutras CCAA 

 

Só se recoñecerán niveis completos da CDD acreditados por outra comunidade. Enviar o documento 

xustificativo a acreditacioncdd@edu.xunta.gal con asunto “acreditación outras CCAA” e integrarase 

automaticamente en Acreditacións (Fprofe). 

 

 

2.6.3 Outras cuestións 

 

2.6.3.1 Documentación acreditativa de roles 

 

No caso de ser unha función que xa debería ter sido recollida no seu expediente persoal 

e non estea, deberá solicitar polas vías previstas á administración correspondente a súa 

inclusión no mesmo. 

Se a función si que consta en persoal pero non recibiu a acreditación correspondente, 

deberá enviar un correo explicativo dirixido a acreditacioncdd@edu.xunta.gal . 

 

2.6.3.2 Prazos de entrega e duración do proceso: 

 

• O prazo de inscrición da actividade “Acreditación CDD” en Fprofe ou a solicitude 

por sede electrónica remata o 20/06/2025. 

 

• Despois da publicación de listaxes de admitidos e excluídos no Portal educativo o 

profesorado admitido recibirá un correo  explicativo co procedemento a seguir. 

 

• O acceso ao espazo virtual para a entrega da documentación esixida para o 

recoñecemento de títulos oficiais e análise e validación de evidencias será entre o 

30 de xuño e o 20 de xullo de 2025. 

 

• A listaxe definitiva de acreditados e non acreditados publicarase no Portal 

educativo da Consellería: www.edu.xunta.gal e no Diario Oficial de Galicia (DOG) 

nun prazo máximo de 6 meses, contado desde o remate do prazo de presentación 

de solicitudes. 

 

mailto:acreditacioncdd@edu.xunta.gal

